
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ/ԿԱՄ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՈՒՍԱՆՈՂԱԿԱՆ ՆՊԱՍՏ ԵՎ ՊԵՏԱԿԱՆ ԿՐԹԱԹՈՇԱԿ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության 2007 թվականի մարտի 1-ի  N 297-Ն որոշումՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
------------------------------------------------------------------------------------------------------------------------

«Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքի 4-րդ հոդվածի 3-րդ մասի և 21-րդ հոդվածի 1-ին մասի 8-րդ կետի համապատասխան, ինչպես նաև ղեկավարվելով «Իրավական ակտերի մասին» Հայաստանի Հանրապետության օրենքի 72-րդ հոդվածով` Հայաստանի Հանրապետության կառավարությունը որոշում է.
1. Հաստատել Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը` համաձայն հավելվածի:

2. Ուժը կորցրած ճանաչել ՀՀ կառավարության 2007 թվականի մարտի 1-ի «Հայաստանի Հանրապետության միջին մասնագիտական ուսումնական հաստատություններում ուսանողական նպաստ և պետական կրթաթոշակ տալու կարգը հաստատելու մասին» N 297-Ն որոշումը:

3. Սույն որոշումն ուժի մեջ է մտնում 2014 թվականի հունվարի 1-ից:

ՀՀ կրթության և գիտության նախարար Արմեն Աշոտյան                                                                                                
  Հավելված 

ՀՀ կառավարության 2013 թվականի
 ----------ի -ի N -Ն որոշման

I. ՈՒՍԱՆՈՂԱԿԱՆ ՆՊԱՍՏԻ ՏՐԱՄԱԴՐՈՒՄԸ

1. Սույն կարգով սահմանվում են Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու հետ կապված հարաբերությունները:
2. Ուսանողական նպաստը փոխհատուցում է (լրիվ կամ մասնակիորեն) ուսանողի ուսման վճարը` Հայաստանի Հանրապետության պետական բյուջեի ծախսային մասում նախատեսված միջոցների, նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատությունների (այսուհետ՝ ուսումնական հաստատություն), ինչպես նաև Հայաստանի Հանրապետության օրենսդրությամբ չարգելված այլ աղբյուրների հաշվին:

3. Հայաստանի Հանրապետության կառավարությունը յուրաքանչյուր տարի Հայաստանի Հանրապետության տվյալ տարվա պետական բյուջեով ուսումնական հաստատությունների համար նախատեսված միջոցների սահմաններում, ըստ նախնական մասնագիտական (արհեստագործական) և միջին մասնագիտական կրթության մասնագիտությունների, սահմանում է պետության կողմից տրվող՝ ուսանողական նպաստ ստացող ուսանողների թիվը, որը պահպանվում է ամբողջ ուսումնառության ընթացքում:

4. Պետության կողմից ուսանողական նպաստ տրվում է Հայաստանի Հանրապետության պետական բյուջեից ֆինանսավորվող ուսումնական հաստատությունների ուսանողներին: Հայաստանի Հանրապետության պետական բյուջեից չֆինանսավորվող ուսումնական հաստատություններում ուսանողական նպաստներ հատկացնելու մասին որոշումն ընդունում է հիմնադիրը:

5. Ուսանողական նպաստի տրամադրման գործառույթն իրականացնում է ուսումնական հաստատությունը:

6. Պետությունն ուսանողական նպաստի ձևով ուսման վճարի լրիվ փոխհատուցում մրցութային հիմունքով տրամադրում է`

1) Առաջին կիսամյակում՝ պետական կառավարման լիազորված մարմնի կողմից տվյալ տարվա համար ուսման վարձի փոխհատուցման տեղում, ընունելության կարգով միջին մասնագիտական ուսումնական հաստատություն ընդունված ուսանողին, հաջորդ կիսամյակից` նախորդ ուսումնական կիսամյակի առավել բարձր առաջադիմություն ունեցող ուսանողին՝ մրցութային հիմունքով, փոխատեղման արդյունքում:

2) Նախնական մասնագիտական (արհեստագործական) ուսումնական հաստատություն ընդունելության կարգով սահմանված մրցույթային հիմունքով, պետական կառավարման լիազորված մարմնի կողմից հատկացված նպաստի ձևով ուսման վճարի լրիվ փոխհատուցման տեղում ընդունված ուսանողին: 
3) Ուսումնական հաստատություն ընդունելության կարգով ընդունված և ՀՀ օրենքներով սահմանված հետևյալ սոցիալական խմբերին`

ա. առանց ծնողական խնամքի մնացած կամ նրանց թվին պատկանող անձանց,որոնց վճարվում է կրթաթոշակ՝ տվյալ ուսումնական հաստատությունում սահմանված կրթաթոշակի 150 տոկոսի չափով, համաձայն՝ <<Առանց ծնողական խնամքի մնացած երեխաների սոցիալական պաշտպանության մասին>> ՀՀ օրենքի.
բ. 1-ին ու 2-րդ խմբերի հաշմանդամներին և հաշմանդամ երեխայի կարգավիճակ ունեցող անձանց, որոնց հերթական քննությունները և ստուգարքները դրական գնահատականներով հանձնելու դեպքում, վճարվում է կրթաթոշակ` անկախ ստացվող նպաստից կամ թոշակից, համաձայն <<Հայաստանի Հանրապետությունում հաշմանդամների սոցիալական պաշտպանության մասին>> ՀՀ օրենքի. 
գ. զոհված զինծառայողի երեխա-ուսանողներին, պարտադիր ժամկետային զինվորական ծառայության ընթացքում հաշմանդամ դարձած անձանց կամ պարտադիր ժամկետային զինվորական ծառայությունից զորացրված (զորացրվելուց հետո` երեք տարվա ընթացքում) դիմորդներից ամենաբարձր միավոր ունեցող անձանց (ուսումնական հաստատություններին Հայաստանի Հանրապետության կառավարության կողմից ըստ մասնագիտությունների հատկացված տեղերում), համաձայն՝ <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի: 
4) պետության համար առաջնահերթություն և կարևորություն ներկայացնող մասնագիտություններով նպատակային ուսուցմամբ ընդունված ուսանողներին:

5) ՀՀ կառավարության կողմից սահմանված կարգով, ուսումնական հաստատություն ընդունված, սահմանամերձ կամ բարձրլեռնային բնակավայրերի ուսանողներին: 

7. Միջին մասնագիտական ուսումնական հաստատությունում փոխատեղումներն իրականացվում են ուսումնական կիսամյակը սկսելուն նախորդող և հաջորդող երկու շաբաթների ընթացքում: Փոխատեղման արդյունքում բարձր առաջադիմություն ունեցող ուսանողները տեղափոխվում են անվճար համակարգ, իսկ անվճար համակարգում ընդգրկված, սակայն բարձր առաջադիմություն չունեցող ուսանողներն ընդգրկվում են վճարովի համակարգ: Ուսումնական հաստատության տնօրենի կողմից երեք աշխատանքային օրվա ընթացքում հրապարակվում է անվճար և վճարովի համակարգ անցած ուսանողների ցանկը և պատշաճ կերպով տեղեկացվում է ուսանողներին: 

8. Առանց ծնողական խնամքի մնացած և նրանց թվին պատկանող անձանց, զոհված զինծառայողի երեխա-ուսանողներին, պարտադիր ժամկետային զինվորական ծառայությունից զորացրվելուց հետո` երեք տարվա ընթացքում ընդունված ուսանողներին, ինչպես նաև սահմանամերձ կամ բարձրլեռնային բնակավայրերի ուսանողներին, ուսանողական նպաստ տրամադրվում է առաջին կուրսից մինչև ծրագրի ավարտը, իսկ 1-ին և 2-րդ խմբերի հաշմանդամներին ու հաշմանդամ երեխայի կարգավիճակ ունեցող անձանց և պարտադիր ժամկետային զինվորական ծառայության ընթացքում հաշմանդամ դարձած, ուսանողական նպաստները համապատասխան փաստաթղթերի առկայության դեպքում տրվում են առաջին կուրսի սկզբում և վերանայվում յուրաքանչյուր ուսումնական տարվա վերջում:

9. Ուսումնական հաստատությունը կարող է վճարովի հիմունքով սովորող ուսանողական համակազմի մինչև տասը տոկոսին, հաշվի առնելով ուսանողի սոցիալական վիճակը և բարձր առաջադիմության արդյունքները, իր միջոցների հաշվին մասնակի փոխհատուցել ուսման վճարը`

1) սոցիալապես անապահով (ընտանիքների անապահովության սահմանային միավորից բարձր միավոր ունեցող ընտանիքների) ուսանողներին,

2) միակողմանի ծնողազուրկ (միածնող) ուսանողներին,

3) 3 և ավելի անչափահաս կամ 3 և ավելի ուսանող երեխաներ ունեցող ընտանիքների ուսանողներին,

4) վճարովի ուսուցման համակարգում երկու և ավելի ուսանող երեխաներ ունեցող ընտանիքների ուսանողներին,

5) 1-ին կամ 2-րդ խմբի հաշմանդամ ծնող ունեցող ուսանողներին,

6) հեռավոր լեռնային և սահմանամերձ գյուղերի հանրակրթական դպրոցների ուսուցիչների երեխա-ուսանողներին,

7) մինչև մեկ տարեկան երեխա ունեցող ուսանողներին,

8) ուսանողական նպաստների համակարգում չընդգրկված` բարձր առաջադիմություն ունեցող ուսանողներին` ուսումնական հաստատության հայեցողությամբ:
10. Յուրաքանչյուր կիսամյակի ավարտից երկու շաբաթ առաջ ուսումնական հաստատության տնօրենը տալիս է հայտարարություն ուսանողներին տեսանելի վայրում, ինչպես նաև ինտերնետային կայքում (առկայության դեպքում)՝ վճարովի հիմունքով սովորող ուսանողի սոցիալական վիճակի և բարձր առաջադիմության արդյունքների հիման վրա ուսման վճարի մասնակի փոխհատուցման վերաբերյալ դիմումներ ընդունելու մասին: 
11. Դիմումներն ընդունվում են հայտարարության օրվանից մինչև կիսամյակի ավարտը, իսկ տվյալ ուսումնական տարում ուսումնական հաստատություն ընդունված ուսանողների դիմումները ընդունվում են կիսամյակը սկսելուն նախորդող առաջին շաբաթվա ընթացքում: Ուսանողը՝ հաստատության տնօրենի անունով դիմումի հետ մեկտեղ կցում է նաև սույն կարգի 9-րդ կետի 1-ից 7-րդ ենթակետերով սահմանված սոցիալական վիճակի վերաբերյալ հավաստող փաստաթղթերը (առկայության դեպքում):
12. Հաջորդ կիսամյակը սկսելուն նախորդող երկու շաբաթվա ընթացքում, ուսանողների ուսման վճարի մասնակի փոխհատուցման վերաբերյալ դիմումները և համապատասխան փաստաթղթերը քննարկվում են ուսումնական հաստատության կոլեգիալ կառավարման մարմնի (խորհրդի) նիստում` միջին մասնագիտական ուսումնական հաստատության տնօրենի ներկայացմամբ: Խորհրդի կողմից հաստատվում է ուսման վճարի մասնակի փոխհատուցում ստացող ուսանողների անվանական կազմը, որը տնօրենի կողմից հրապարակվում և պատշաճ կերպով տեղեկացվում է ուսանողներին երեք աշխատանքային օրվա ընթացքում: 

13. Հարգելի պատճառով (առողջական վիճակի պատճառով կամ հղիության և ծննդաբերության, ինչպես նաև մինչև 3 տարեկան երեխայի խնամքի ակադեմիական արձակուրդում գտնվելու կամ ժամկետային զինծառայության զորակոչվելու դեպքերում) ուսումնական հաստատությունից ազատված ուսանողը վերականգնվելիս պահպանում է նախկինում ունեցած ուսանողական նպաստ ստանալու իրավունքը:
14. Ուսանողական նպաստներ տալու գործընթացի նկատմամբ վերահսկողությունն իրականացնում է պետական կառավարման լիազորված մարմինը:

 
II. ՊԵՏԱԿԱՆ ԿՐԹԱԹՈՇԱԿԻ ՏՐԱՄԱԴՐՈՒՄԸ
 
15. Պետական կրթաթոշակը պետական ֆինանսական խրախուսանք է, որը մրցութային կարգով տրվում է միջին մասնագիտական ուսումնական հաստատության ուսանողին՝ գերազանց և լավ առաջադիմության, հասարակական ակտիվության, պատշաճ վարքագիծ դրսևորելու համար, ինչպես նաև սահմանամերձ կամ բարձրլեռնային բնակավայրերի ուսանողներին:

16. Ուսանողների հասարակական ակտիվությունը բնութագրող ցուցանիշներ են համարվում`

1) մասնակցությունն ուսումնական հաստատության ուսանողական, հասարակական աշխատանքներին,

2) զեկուցումները, ռեֆերատները, հրատարակած աշխատանքները (գիտական ամսագրերում և զանգվածային լրատվության միջոցներում),

3) մասնակցությունը միջքոլեջային, քաղաքային, հանրապետական և միջազգային մրցույթներին, օլիմպիադաներին, ուսանողական գիտական նստաշրջաններին, ուսանողական շինարարական ջոկատների աշխատանքներին,

4) այլ ստեղծագործական նախաձեռնություններ` միջին մասնագիտական ուսումնական հաստատության հայեցողությամբ:

17. Նախնական մասնագիտական (արհեստագործական) ուսումնական հաստատությունում պետական կրթաթոշակը տրվում է ուսանողական նպաստի համակարգում ընդունված ուսանողին: 
18. Սույն կարգի իմաստով ուսանողների պատշաճ վարքագիծը ուսումնական հաստատության ներքին կարգապահական կանոնների պահպանումն է:

19. Հայաստանի Հանրապետության կառավարությունը յուրաքանչյուր տարի, Հայաստանի Հանրապետության տվյալ տարվա պետական բյուջեով ուսումնական հաստատությունների համար նախատեսված միջոցների սահմաններում՝ ըստ նախնական մասնագիտական (արհեստագործական) և միջին մասնագիտական կրթության մասնագիտությունների, հաստատում է պետական կրթաթոշակներ ստացողների թիվը և չափը:

20. Պետության կողմից կրթաթոշակ տրվում է Հայաստանի Հանրապետության պետական բյուջեից ֆինանսավորվող ուսումնական հաստատությունների ուսանողներին: Հայաստանի Հանրապետության պետական բյուջեից չֆինանսավորվող ուսումնական հաստատություններում կրթաթոշակի հատկացման մասին որոշումն ընդունում է հիմնադիրը:

21. Միջին մասնագիտական ուսումնական հաստատությունում ուսանողի պետական կրթաթոշակի տրամադրումը վերանայվում է hաջորդ կիսամյակը սկսելուն նախորդող երկու շաբաթվա ընթացքում՝ ուսումնական հաստատության կոլեգիալ կառավարման մարմնի (խորհրդի) նիստում: Միջին մասնագիտական ուսումնական հաստատության տնօրենի ներկայացմամբ խորհուրդը քննարկվում է կիսամյակի արդյունքները և սույն կարգի 16-րդ կետով նախատեսված պայմաններին բավարարելու դեպքում սահմանում է պետական կրթաթոշակներ ստացող ուսանողների անվանական կազմը, որը տնօրենի կողմից հրապարակվում ու պատշաճ կերպով տեղեկացվում է ուսանողներին՝ երեք աշխատանքային օրվա ընթացքում: Պետական կրթաթոշակից զրկված ուսանողը կարող է ընդգրկվել ուսումնական նպաստառուների համակարգում` սույն կարգի 6-րդ կետի պահանջները բավարարելու դեպքում:

22. Պետական կրթաթոշակների չօգտագործված մասը հատկացվում է սույն կարգի 16-րդ կետի պահանջները բավարարող ուսանողներին` մրցութային կարգով:

23. Հարգելի պատճառով (առողջական վիճակի պատճառով կամ հղիության և ծննդաբերության, ինչպես նաև մինչև 3 տարեկան երեխայի խնամքի ակադեմիական արձակուրդում գտնվելու կամ ժամկետային զինծառայության զորակոչվելու դեպքերում) ուսումնական հաստատությունից ազատված ուսանողը վերականգնվելիս պահպանում է նախկինում ունեցած` կրթաթոշակ ստանալու իրավունքը:

24. Պետական կրթաթոշակների ձևակերպման գործընթացն իրականացնում է ուսումնական հաստատությունը:

25. Ուսումնական հաստատությունը կարող է սեփական միջոցների հաշվին սահմանել ներքոլեջային կրթաթոշակներ։

ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը հաստատելու և Հայաստանի Հանրապետության կառավարության 2007 թվականի մարտի 1-ի N 297-ն որոշումը ուժը կորցրած ճանաչելու մասին» որոշման նախագծի ընդունման վերաբերյալ
1. Անհրաժեշտությունը 

Որոշումների նախագծերի ընդունումը պայմանավորված է «Նախնական մասնագիտական /արհեստագործական/ և միջին մասնագիտական կրթության մասին» ՀՀ օրենքի 4-րդ հոդվածի 3-րդ մասի, 21-րդ հոդվածի 1-ին մասի 8-րդ կետի և ՀՀ վարչապետի 2011 հունիսի 13-ի «Կրթության մասին» ՀՀ օրենքում լրացում և փոփոխություն կատարելու մասին», «Բարձրագույն և հետբուհական մասնագիտական կրթության մասին» ՀՀ օրենքում լրացումներ կատարելու մասին», «Նախնական մասնագիտական /արհեստագործական/ և միջին մասնագիտական կրթության մասին» ՀՀ օրենքում լրացումներ կատարելու մասին» ՀՀ օրենքների կիրարկումն ապահովող միջոցառումների ցանկերը հաստատելու մասին» N 527-Ա որոշման հավելված 3-ի` «Նախնական մասնագիտական /արհեստագործական/ և միջին մասնագիտական կրթության մասին» ՀՀ օրենքում լրացումներ կատարելու մասին» ՀՀ օրենքի կիրարկումն ապահովող միջոցառումների ցանկի» 3-րդ կետերի պահանջներով:

Կարգի ամբողջության նոր խմբագրությամբ ներկայացման համար հիմք է հանդիսացել ՀՀ կառավարության աշխատակազմի սոցիալական վարչության տեղեկանքը: 


2. Ընթացիկ իրավիճակը և խնդիրները 

Հայաստանի Հանրապետության կառավարության 2007 թվականի մարտի 1-ի՝ «Հայաստանի Հանրապետության միջին մասնագիտական ուսումնական հաստատություններում ուսանողական նպաստ և պետական կրթաթոշակ տալու կարգը հաստատելու մասին» N 297 որոշմամբ սահմանված են համապատասխանաբար դիմորդների ընդունելության արտոնությունները և ուսանողական նպաստի ձևով ուսման վճարի լրիվ փոխհատուցման տրամադրման դեպքերը: 2011 թվականի փետրվարի 28-ին ՀՀ Նախագահի կողմից հաստատված «Նախնական մասնագիտական /արհեստագործական/ և միջին մասնագիտական կրթության մասին» ՀՀ օրենքում լրացումներ կատարելու մասին» ՀՕ-52-Ն ՀՀ օրենքի, նախատեսվում է Հայաստանի Հանրապետության կառավարության հաստատած տեղերի քանակին և կարգին համապատասխան միջին մասնագիտական ուսումնական հաստատություն ընդունված սահմանամերձ կամ բարձրլեռնային բնակավայրերի ուսանողներին ուսանողական նպաստի ձևով ուսման վճարի լրիվ փոխհատուցման տրամադրում:

 3. Տվյալ բնագավառում իրականացվող քաղաքականությունը 

ՄԿՈՒ համակարգում ներկայումս տարվող քաղաքականության փոփոխություն սույն որոշման նախագծի ընդունման դեպքում չի ակնկալվում:

4. Կարգավորման նպատակը և բնույթը

Սույն որոշման ընդունման դեպքում, Հայաստանի Հանրապետության կառավարության հաստատած տեղերի քանակին և կարգին համապատասխան, մրցույթի արդյունքներով նախնական մասնագիտական (արհեստագործական) և միջին մասնագիտական ուսումնական հաստատություն ընդունված, սահմանամերձ կամ բարձրլեռնային բնակավայրերի ուսանողներին նույնպես տրամադրել ուսանողական նպաստի ձևով ուսման վճարի լրիվ փոխհատուցում և հնարավորություն կընձեռնի վերոնշյալ բնակավայրերի ուսանողներին սովորել անվճար և ավարտելուց հետո աշխատել իրենց բնակավայրերում, որը իր հերթին կնպաստի նման բնակավայրերից երիտասարդության արտագաղթի կանխմանը:

5. Նախագծի մշակման գործընթացում ներգրավված ինստիտուտները և անձինք


Նախագծի մշակմանը այլ ինստիտուտներ և անձինք չեն մասնակցել:

6. Ակնկալվող արդյունքը

Սույն որոշման ընդունման արդյունքում Հայաստանի Հանրապետության կառավարության հաստատած տեղերի քանակին և կարգին համապատասխան, մրցույթի արդյունքներով նախնական մասնագիտական (արհեստագործական) և միջին մասնագիտական ուսումնական հաստատություն ընդունված, սահմանամերձ կամ բարձրլեռնային բնակավայրերի ուսանողներին նպաստի ձևով ուսման վճարի լրիվ փոխհատուցմամբ ուսուցման կազմակերպում:

7.Այլ տեղեկություններ

Չկան:
ՏԵՂԵԿԱՆՔ
ՀՀ կառավարության «Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը հաստատելու և Հայաստանի Հանրապետության կառավարության 2007 թվականի մարտի 1-ի N 297-ն որոշումը ուժը կորցրած ճանաչելու մասին» որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության 

բացակայության մասին
Հայաստանի Հանրապետության կառավարության ՀՀ կառավարության «Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը հաստատելու և Հայաստանի Հանրապետության կառավարության 2007 թվականի մարտի 1-ի N 297-ն որոշումը ուժը կորցրած ճանաչելու մասին» որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀՀ կառավարության «Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը հաստատելու և Հայաստանի Հանրապետության կառավարության 2007 թվականի մարտի 1-ի N 297-ն որոշումը ուժը կորցրած ճանաչելու մասին» որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման 

բացակայության մասին
Հայաստանի Հանրապետության կառավարության ՀՀ կառավարության «Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը հաստատելու և Հայաստանի Հանրապետության կառավարության 2007 թվականի մարտի 1-ի N 297-ն որոշումը ուժը կորցրած ճանաչելու մասին» որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

ԱՄՓՈՓԱԹԵՐԹ
 «Հայաստանի Հանրապետության նախնական մասնագիտական (արհեստագործական) և/կամ միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ և պետական կրթաթոշակ տրամադրելու մասին կարգը հաստատելու և Հայաստանի Հանրապետության կառավարության 2007 թվականի մարտի 1-ի N 297-ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդունման վերաբերյալ շահագրգիռ գերատեսչություններից ստացված դիտողությունների և առաջարկությունների վերաբերյալ
	NN
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխություն

	1
	2
	3
	4

	1.
	ՀՀ առողջապահության նախարարություն, 2013-01-14 թիվ ԴԴ/09/160-13 գրություն
	Հիմք ընդունելով «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքի 21-րդ հոդվածի 2-րդ մասը` առաջարկում եմ խմբագրել որոշման նախագծով հաստատված կարգի 9-րդ և 19-րդ կետերը, քանի որ ՀՀ օրենսդրությամբ, բացի առողջական վիճակի և զինծառայության նպատակով տրամադրվող ակադեմիական արձակուր-դից, նախատեսվում են նաև ակադեմիա-կան արձակուրդի տրամադրման այլ դեպքեր, մասնավորապես` մատնանշման է արժանի ՀՀ կրթության և գիտության նախարարի 2006 թվականի դեկտեմբերի 22-ի N 997-Ն հրամանով հաստատված «Հայաստանի Հանրապետության պետ-ական հավատարմագրված նախնական, միջին, բարձրագույն և հետբուհական մասնագիտական ուսումնական հաստա-տություններում ուսանողներին (մագիստրանտներին) և ասպիրանտներին ակադեմիական արձակուրդ տալու կարգ»-ի 8-րդ կետը:
	Ընդունված չէ:
	Նախագծում նշված են հնարավոր ակադեմիական արձակուրդի դեպքերը, իսկ առաջարկությամբ ներկայացված՝ ՀՀ կրթության և գիտության նախարարի 2006 թվականի դեկտեմբերի 22-ի N 997-Ն հրամանով հաստատված կարգի 8-րդ կետը՝ վերաբերում է բարձրագույն ուսումնական հաս-տատությունների ուսանողներին (մագիստրանտներին) և ասպ-իրանտներին:

	2.
	ՀՀ մշակույթի նախարարություն, 2013-01-09 թիվ 01/3.1/14-13 գրություն
	Առաջարկություններ և դիտողություններ չունի
	
	

	3.
	ՀՀ ֆինանսների նախարարություն, 2013-01-14 թիվ 1/4.3-2/226-13 գրություն
	Առաջարկություններ և դիտողություններ չունի
	
	

	4.
	ՀՀ կառավարու​թյանն առընթեր քաղաքացիա​կան ավիացիայի գլխավոր վարչություն, 2013-01-09 թիվ 1.1/5-13 գրություն
	Առաջարկություններ և դիտողություններ չունի
	
	

	5.
	ՀՀ սպորտի և երիտասարդու-թյան հարցերի նախարարություն, 2013-01-11 թիվ 1/05/13-13 գրություն
	Առաջարկություններ և դիտողություններ չունի
	
	

	6.
	ՀՀ էկոնոմիկայի նախարարություն, 2013-01-14 թիվ 07/12.2.1/53-13 գրություն
	Առաջարկություններ և դիտողություններ չունի
	
	

	7.
	ՀՀարդարադա-տության նախարարություն, 2013-03-13 թիվ 02/1401-13 գրություն
	1. Որոշման նախագիծը (այսուհետ՝ նախագիծ) համապատասխանում է ՀՀ Սահմանադրությանը:
2. Նախագիծը համապատասխանում է հավասար և ավելի բարձր իրավա-բանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնութ-յուններ առկա չեն:
4. Նախագծում անհրաժեշտ բոլոր հարցերը կարգավորված են: 
5. Նախագիծը ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագա-վառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն:
Այսպես՝
1) նախագծի նախաբանում անհրաժեշտ է հղում կատարել ոչ թե «Իրավական ակտերի մասին» ՀՀ օրենքի 70-րդ հոդվածի 1-ին մասին, այլ նույն օրենքի 72-րդ հոդվածին, քանի որ նշված հոդվածով են կարգավորվում իրավական ակտն ուժը կորցրած ճանաչելու հետ կապված հարաբերությունները,

2) նախագծի 1-ին կետում «իրականացնող» բառից հետո անհրաժեշտ է լրացնել «պետական» բառը՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները: Նույն դիտողությունը վերաբերում է նաև նախագծով հաստատված կարգի 1-ին կետին:

7. Նախագիծն անհրաժեշտ է համաձայնեցնել ՀՀ տարածքային կառավարման նախարարության և ՀՀ աշխատանքի և սոցիալական հարցերի նախարարության հետ:

8. Նախագիծն անհրաժեշտ է համապատասխանեցնել սույն եզրակա-ցության 6-րդ և 7-րդ կետերին:


	Ընդունված է:
	

	8.
	ՀՀ տարածքային կառավարման նախարարություն
2013-01-25 թիվ 
03/15/260-13 գրություն

	Նախագծի ընդհանուր տրամաբանու-թյունից ենթադրվում է, որ պետությունը որոշմամբ նախատեսված կրթության փոխհատուցման ծրագրերն իրականաց-նելու է միայն պետական ուսումնական հաստատություննեում, սակայն նկատի ունենալով այն հանգամանքը, որ տվյալ պարագայում կրթաթոշակի ընդհանուր նպատակը սոցիալական խոցելի խմբերի և վերջիններիս կրթական ծրագրերում ընդգրկվածության մեծացմանն աջակցելն է, ուստի նպատակահարմար ենք համարում Նախագծով նախատեսված մոտեցումները տարածել նաև ոչ պետական կրթական հաստատություն-ների վրա:
Գործընթացի տրամաբանությունը կայանում է նաև նրանում, որ պետութ-յունը, լիցենզավորելով տվյալ կազմակեր-պությունների գործունեությունը, գնահա-տում է վերջիններիս կողմից համապա-տասխան որակի կրթության մատուցման ունակությունը: Հետևաբար, անտրամա-բանական է, թե որակավորված կրթական ծառայություններ մատուցող պետական և մասնավոր կառույցներում ինչու պետք է տարբեր մոտեցումներ ցուցաբերվեն տար-բեր սոցիալական խմբերի նկատմամբ: 
	Ընդունված չէ:
	Թեև համապատասխան լիազոր մարմինների լիցենզավորման գոր-ծակալությունների կողմից ոչ պետական ուսումնական հաստա-տություններին տրվում է կրթա-կան ծրագրեր իրականացնելու թույլտվություն, սակայն պետու-թյունը չի ճանաչում տվյալ կազմակերպությունների կողմից տրված ավարտական փաստա-թութը և որակավորումը: Պետության կողմից անվճար ուսուցման տեղեր հատկացվում են միայն պետական ուսումնական հաստատություններին, ուստի նպաստ և պետական կրթաթոշակ պետք է տրամադրվի միայն պետական ուսումնական հաստա-տությունների ուսանողներին:

	9.
	ՀՀ աշխատանքի և սոցիալական հարցերի նախարարություն,
2013-03-20 թիվ 
ԱԱ/ԱՄ-2/2127-13

 գրություն
	1. հաշվի առնելով այն հանգամանքը, որ Նախագծի հավելվածի 2-րդ կետի գ. պարբերությամբ նախատեսվում է ուսանողական նպաստի ձևով ուսման վճարի լրիվ փոխհատուցում տրամադրել նաև պարտադիր ժամկետային զինվո-րական ծառայությունից զորացրված անձանց, անհրաժեշտ է համապա-տասխան լրացում կատարել նաև հավելվածի 3-րդ կետում.
	Ընդունված է:
	

	
	
	2. նկատի ունենալով, որ Նախագծի հավելվածի 12-րդ կետի համաձայն պետական կրթաթոշակը պետական ֆինանսական խրախուսանք է, որը մրցութային կարգով տրվում է միջին մասնագիտական ուսումնական հաստատության ուսանողին, Նախագծի հավելվածի 15-րդ կետից «նախնական մասնագիտական (արհեստագործական) և» բառերն անհրաժեշտ է հանել:


	Ընդունված չէ:
	Համաձայն կարգի 13-րդ կետի՝ Նախնական մասնա-գիտական (արհեստագոր-ծական) ուսումնական հաստատությունում պետա-կան կրթաթոշակը տրվում է ուսանողական նպաստի համակարգում ընդունված ուսանողին, և պետական կրթաթոշակներ ստացողնե-րի թիվը և չափը պետք է հաստատվի ՀՀ կառավարության կողմից:

	10.
	ՀՀ վարչապետի 2013 թվականի մայիսի 6-ի թիվ 02/14.1/6123-13 հանձնարարական
	Քննության առնել անապահով ընտա-նիքների 16-18 տարեկան երեխաների համար կրթական ծրագրերի իրակա-նացման համակարգման (ինստիտուցիո-նալիզացման) մոդելի գաղափարախո-սության ենթատեքստում:
	Ընդունված չէ:
	ՀՀ կրթության և գիտության նախարարությունը քննության է առել Մոդելի II-րդ մասի 3-րդ կետի ա., բ., գ., դ., ե., ենթակետերով ներկայացված առաջարկությունները և հաշվի առնելով, որ ՀՀ օրենսդրությամբ սահմանված չեն անապահով ընտանիքների 16-18 տարեկան երեխաների ընդունելության կազ-մակերպման սկզբունքները, ինչ-պես նաև Մոդելի նախագծերի ցանկի 5-րդ կետով ենթադրվում է փոփոխություններ և լրացումներ օրենքների ուսանողական նպաստների և ուսման վճարների դրույթներում՝ առավել նպատակահարմար է հարցին անրադառնալ ՀՀ օրենքներում փոփոխություններ կատարելուց հետո:
Հարկ է նշել նաև, որ զեղչային համակարգի անցնելը ենթադրում է լրացուցիչ ֆինանսավորում, որը ՀՀ պետական բյուջեում նախա-տեսված չէ, հեևաբար անհրա-ժեշտ է նաև հստակեցնել համա-պատասխան ֆինանսավորման աղբյուրները:

	11.
	Մշտապես գործող նախարարական սոցիալական կոմիտեի 2013 թվականի հունիսի 27-ի նիստի N 01/14.10/[160465]-13 արձանագրության
	1. Սահմանամերձ և բարձրլեռնային բնակավայրերի ուսանողներին պետական նպաստ և կրթաթոշակ տրամադրելու հարցը կապակցել նրանց սոցիալական կարգավիճակի հետ.


	Ընդունված չէ:
	Համաձայն «Նախնական մասնագիտական /արհեստագործական/ և միջին մասնագիտական կրթության մասին» ՀՀ օրենքի 4-րդ հոդվածի 3-րդ կետի և 21-րդ հոդվածի 1-ին կետի 8-րդ ենթակետի, սահմանամերձ կամ բարձրլեռնային բնակավայրերի ուսանողին տրվում է ուսման վճարի փոխհատուցում և պետական կրթաթոշակ, անկախ նրա սոցիալական կարգավիճակից:

	
	
	2. Նախագիծը կոչվում է կարգ, սակայն պարունակում է կարգին բնորոշ ընդամենը մեկ կետ: Անհրաժեշտ է կետ առ կետ նախատեսել հստակ ընթացակարգ` ինչպես է տրվում ուսանողի դիմումը, ինչ ժամկետում և ինչպես է քննարկվում, ինչպես է որոշում ընդունվում և տրամադրվում պետական նպաստ ու կրթաթոշակ:
	Ընդունված է:
	Նախագծում լրամշակվել և լրացվել են 6-րդ, 9-րդ, 10-րդ, 11-րդ և 20-րդ կետերը: 

	12.
	ՀՀարդարադա-տության նախարարություն, 2013-10-08 թիվ 01/5866-13 գրություն
	1/ նախագծի 1-ին կետով հաստատվող հավելվածի /այսուհետ՝ հավելված/ 5-րդ կետի 1-ին ենթակետի դրույթներն անհրաժեշտ է հստակեցնել, մասնավորապես՝ պարզ չէ «նպաստի ձևով ուսման վճարի լրիվ փոխհատուցման տեղում» արտահայտությունը:
	Ընդունված է:
	Նախագծի 5-րդ կետի 1-ին ենթակետի դրույթներում կատարվել է որոշակի հստակեցում:

	
	
	2/ Հավելվածի 8-րդ կետի 9-րդ ենթակետում անհրաժեշտ է հստակեցնել «այլ կարգավիճակ ունեցող ուսանողներին» արտահայտությունը:
	Ընդունված է:
	9-րդ ենթակետը հանվել է նախագծից:
















